
ítróttur

– Ja, og eg havi brúk goggu síðani
Mikkjal Hansen, málverji hjá 
Neistainum, tá hann bleiv spurdur 
um hann minnist ein serliga ferð, 
at hann hevur fingið ilt sum 
hondbóltsmálverji.

Lagt til rættis: Tróndur Arge

Play as you pay: Sanni prísurin 
fyri at vinna í Premier League

Úr bókarúgvuni Hetta sigur ítróttarheimurin

5 skjótir

Play as you pay, er ein bók, 
sum brýtur Premier League 
niður í pound og krónur. 
Bókin hyggur eftir hvat tað 
kostar at vinna í Premier 
League. Hetta er ein bók, 
sum hyggur aftur til 1992, tá 
Premier League byrjaði og 
fram til útgávu dato, sum er 
í 2010.

Hon vísur hvussu stórur 
samanhangur er millum 
pengarnar tú brúkar, og havt 
nummar tú blívur í Premier 
League.

Tað vísur seg, at tingi 
hanga ótrúliga væl saman. 
Sjáldan er søguni hjá Premier 
League, hevur eitt lið í longri 
tíð klárað, at boksa í einum 
hægri flokki yvir longri tíð.

Bókin er eisini bygd á 
nakrar subjektivar meting­
ar úr teimum ymisku feløg­
unum, umframt at nøkur av 
tølunum er gitingar. Tí er 

okkurt av bókini ikki bein­
leiðis fakta, men fótbóltur 
handan leiktjøldini er eisini 
eitt rótut spæl.

Les hana um...
Tú hevur stóran áhuga fyri 
Premier League. Tað er ein 
fyrimunur, um tú hevur fylgt 
deildini í eina tíð. Nørda bók 
fyri fótbóltsáhugaði.

Ikki lesa hana um...
Tú ikki hevur áhuga í penga­
spælinum í fótbólti.

Hvussu er hon at lesa...
Drúgv, teknisk og nógv ymisk 
sjónarmið samlað í eini bók. 
Hevur tú hinvegin áhuga í 
økinum, so er hon spennandi 
lesnaður.

Hvat sigur tú...
Kjakast tú nógv um Premier 
League og vil erpa tær av 
nógvari bakgrundsvitan, so 
er hetta eitt gott val.  

trondur@sosialurin.fo

Royn tína vitan um 
ítróttin her og nú!

1	  Hvør er ársins venjari hjá monnum í hondbólti?

2	 Hvussu eitur hjálparvenjarin hjá NSÍ?

3	 Hví fekk Brandur H. Olsen beinleiðis reytt kort í Superliga 
dystinum fyri FCK í gjár?

4	 Hvønn spælara fekk TB útvístan í dystinum móti ÍF?

5	 Real Madrid skal møta Juventus í hálvfinaluni í Champions 
League. Hvussu oftani hevur Juventus vunnið kappingina?

6	 Hvør bleiv ársins spælari hjá monnum í hondbólti?

7	 Hvør bleiv ársins dómarapar í hondbólti?

8	 Hvør er viðkomandi á myndini?

Quizzin, svar: 1: Ingi Olsen, VÍF 2: Harry Kundsen 3: Sparkaði ein spælara 4:Ivan Stojkovic 5: 2 ferðir 6: Mark L. 
Marcher 7: Gert Hansen og Arnar Dam 8: Teitur M. Gestsson (HB)

Svarini standa niðast á síðuni, men royn teg nú fyrst

Í hesum táttinum umrøða vit ítróttarbøkur. Hetta eru bøkur, sum vit hava lisið og meiningarnar eru allar okkara egnu... Sitat úr ítróttarheiminum...

1-3 røtt: Tú mást lesa in.fo og Sosialin nakað meir
4-5 røtt: Nú byrjar at líkjast
6-7 røtt: Tú fylgir bara væl við
8 røtt: Fantastiska flott, tillukku!

Fimm skjótir spurningar til føroysk ítróttarfólk...

★★★★★★

Heldur tú, at tú 
átti reytt kort?
– Ja, tað haldi eg. Men ikki 
fyri takling, men heldur tí 
eg var aftasti maður. Faktist 
eitt gott trekk av René, sum 
akkurát klárar at flyta bóltin.

Hvat hugsaði tú, tá 
dómarin fór í lumman 
eftur kortinum?
– Sá tíðliga, at hann fór í 
lumman eftir gula kortinum, 
so eg fór bara í málið aftur. 
Men har vóru fimm HB spæl­
arar, sum vildu hava meg út­
vístan, so eg var eitt sindur 
bangin fyri, at hann fór at 
broyta meining.

Hvussu kennist 
tað at vinna á HB 
sum B36’ari?
– Eg havi ikki vunnið á HB 
enn við B36, so hetta var 
ótrúliga størt. Hetta er 
størsti dysturin á árinum 
fyri B36. Fantastiskt.

Tímir tú væl at 
spæla fótbólt, nú 
veðrið er so ringt?
– Ja, veðrið ávirkar meg. Giti 
tað ávirkar øll, men eg tími 
væl at spæla sjálvt um veðr­
ið ikki er so gott. Tað er tó 
hugaligari, tá tað ikki er kavi 
í apríl!

Kunnu tit vinna 
FM aftur í ár?
– Ja, tað haldi eg. Vit hava 
liðið til tað, men tað krevur 
eisini at vit eru hepnir og at 
úrslitini laga seg til okkara 
fyrimun.

trondur@sosialurin.fo

Navn: Tórður Thomsen
Føddur: 11. juni 1986
28 ár
Ítróttur: Fótbóltur (B36)

– Eg havi ongar trupulleikar 
av at verða rættvísur og siga 
tað, sum tað er.
Lukasz Cieslewicz, B36, eftir at 
hann segði við in.fo, at liðfelagin 
Tórður Thomsen helst átti reytt.

– Vestmenningarnir eru ikki ov seinir,
teir koma bara í Vestmanna-tempo.
Viðmerking á Facebook í samband við, at VÍF spælararnir
møttu fimm korter forseint til gallaveitsluna í Vági.

?

FAKTA Paul Tomkins, Graeme 
Riley og Gary Fulcher hava gjørt 
eina »Transfer Price Index« 
skipan, har teir umskrivað 
virðið á spælarakeypunum við 
at írokna ymiskt viðurskifti. 
Millum annað inflation, hvussu 
nógv heimsins dýrasti spælari 
kostaði tá, og so framvegis.


